
Eachtra Phinocchio: eachtra

don léitheoir

Padraig de Paor

Achoimre

I 1933 foilsiodh an tiontd a rinne Padraig O Buachalla ar Le avventure di Pinocchio (1881) le Carlo
Collodi. In 2003, d’thoilsigh Coiste Litriochta Mhuscrai, faoi stitir eagarthéireachta Shedin Ui

Shuilleabhdin agus Dhaibhi Ui Chréinin, eagran nua de Eachtra Phinocchio,leasaithe de réir ceartichan

a rinne Pidraig O Buachalla ar a chéip féin den leabhar. San alt seo caitear sdil ar an chlasaic liteartha

seo agus déantar iarracht cuid de chumhacht an leabhair a mhinid. Leantar léamh Giacamo Bifh go

héirithe agus maitear go bhfuil téamai uiliocha siorai sa leabhar a labhraionn linn fés go beo inniu,

téamai mar: cad is saoirse ann? Cad is fiordhuine ann?

Seoid phraetil de chuid litriocht na hloddilise é Le
avventure di Pinocchio (Collodi 1883). Leabhar do
dhaoine 6ga é faoi bhabliac né puipéad a éalaionn
6 smacht a ‘athar’ (Geppetto, ceardai) agus a théann
ar fin ar aistear ldn uafdis agus contuirte ar théir na
saoirse. Bionn an-mhérdn eachtrai aige le linn a théra.
Castar carachtair shuimidla agus neacha iontacha air,
cuid acu a chabhraionn leis agus a dhéanann iarracht
¢ a sheoladh ar bhéthar a leasa, cuid acu a shileann
le teacht i dtir ar Phinocchio. Is leabhar é a bhfuil
gean ag gach loddlach, idir ég is aosta, air. Mhaifeadh
Giacomo Bifhi go fid go bhfuil an tuiscint dirithe atd
ag muintir na hloddile de dhrdma an duine go mér
faoi aniil Le avventure di Pinocchio (2012a: 29). Go
deimhin, ni hann d’aon saothar eile litriochta de chuid
na hloddile a bhfuil an chdil dhomhanda chéanna air.
Cén fith ar éirigh chomh maith sin le Pinocchio dul
i bhfeidhm ar shamhlaiocht an duine? Is clasaic é a
labhrajonn faoi théamai uiliocha: an t-olc in aghaidh
na maithe, an tsaoirse in aghaidh na daoirse, ceist na

saorthola agus eile. Thar aon rud eile, afach, pléann Le
avventure di Pinocchio leis an cheist shiorai faoi cad
is daonnacht ann, agus déanann amhlaidh ar shli a
labhraionn linne inniu atd gafa i Cyberia na ré digiti.
Mar sin de, is mor is fid don Ghael san aond haois is
fiche an leabhar a 1éambh.

O 1881 anuas ti muintir an domhain mhéir ag
tabhairt taitnimh do Phinocchio, babliac. Ach ba i
1933 i gcéaduair a fuair na Gaeil seans titim faoina
dhraiocht indr dteanga féin. Sa bhliain sin a foilsiodh
an tiontd Gaeilge a rinne Padraig O Buachalla ar an
sarleabhar Iodiilise seo. Feasta, ba chlasaic de chuid
na litriochta Gaeilge é Eachtra Phinocchio. (‘T4 teideal
an leabhair san uimhir uatha sa tionti Ghaelach, ach
san uimbhir iolra sa bhunleagan Ioddilise, Le avventure
di Pinocchio.) Ba é an Gum, ar ndéigh, a d’thoilsigh,
agus cuireadh athchlé air i 1936. Léaraidi iontacha le
Carlo Chiostri a asiaideadh chun FEachtra Phinocchio
a mhaisia sa luatheagrin Gaeilge. Thit an tseoid sin

sa 14ib ar fad ar Ghaeil nuair a chuaigh an leabhar as
clé tamall ina dhiaidh sin. Ina theannta sin, figadh
na coéipeanna leabharlainne beagdinin doléite ag
Eireannaigh 6ga leis an athrd go dti an nualitrit agus
an cl6 Rémhdnach. Sa bhliain 2001, 4mh, ar Amharai
an tsaoil, rinneadh an seaneagrin maraon leis an
seanlitriG agus na seanléardidi a chur i gcl6 an athuair,
¢ in eagar ag Dénal O Buachalla. Dh4 bhliain ina
dhiaidh sin, d’thoilsigh Coiste Litriochta Mhuscrai,
faoi stidir eagarthéireachta Shedin Ui Shuilleabhdin
agus Dhdibhi Ui Chréinin, eagrin nua, leasaithe
de réir ceartichdn a rinne Pidraig O Buachalla ar
a chéip féin den leabhar (eagrdn 1933). San eagrin
is déanai sin, t4 an litrid nua in Gsdid (ach gan aon
chur isteach ar chantint Mhuscrai) agus 1éardidi daite
d’ardchaighdedn le Roberto Innocenti. Is don eagrin
is déanai sin a bheifear ag tagairt san aiste seo.

Is fairsing na léamhanna a d’théadfai a dhéanamh
ar Eachtra Phinocchio. D’théadfai, mar shampla,
an bhéim a leagan ar an chosilacht idir Eachtra
Phinocchio is bunphatriin na seanscéalta béaloidis faoi
mar a thuig Vladimir Propp iad (1968). I léambh eile,
is éard atd in Eachtra Phinocchio, dar le Italo Calvino,
an t-aon thiorshampla den sednra picaresque i litriocht
na hlodailise: scéal faoi picaro (régaire sa Spdinnis),
laoch 6 aicme iseal a dhéanann iarracht teacht slin
i ndomhan atd cam claonta ina choinne (Calvino
1981). D’théadfadh duine Eachtra Phinocchio a léamh
tés mar chinedl den Bildungsroman. D’fhéadfadh
duine léamh siocanailiseach né léamh marxach
né an iliomad eile léamhanna a dhéanamh ar an
leabhar (Nonnekes 2000; Rollin agus West 1999).
Ach as fairsinge an ‘Pinocchiologio,” roghnaim
léamh Giacamo Bifhi (2012a; 2012b) mar is é is mé
a thaitnionn liom. Agus is é cuspéir na haiste seo é
an léamh dirithe sin ar Eachtra Phinocchio a chur
faoi bhraid 1éitheoiri na Gaeilge chun cuid éigin de
dhoimhneacht an leabhair sin a chur ar a suaile d6ibh.
Go hachomair, tuigeann Biffi Eachtra Phinocchio mar
shaothar faoi shlint an duine, de réir mar a thuigtear
é sin sa Chriostaiocht. Anuas ar an léamh sin, beifear
ag mafomh go labhraionn Eachtra Phinocchio go beo
linne inniu sa ré dhigiteach agus go dtéann an leabhar
i ngleic le ceisteanna atd gar dédr geroi sa chomhthéacs
dirithe chulturtha ina maireann muid faoi lthair.

Culra an leabhair

Mis fior do léamh ‘Criostdil’
an-mhér ar fad in Eachtra Phinocchio. Is ar éigean

Biffi, td4 paradacsa

go bhfuil aon tagairt do Dhia sa leabhar, nd don
chreideamh, don chléir, nd fid do shéipéil. Is ait sin
nuair a chuimhnitear go bhfuil tirdhreach an tsaothair
fréamhaithe, cuid éigin, i dtirdhreach na Tuscdine sa
naod céad déag (Biffi 2012a: 73). Tugtar faoi deara
nach luaitear ‘Dia’ sna beannachtai san Ioddilis, ach ar
éigean, faoi mar a dhéantar sa tiontd Gaeilge: ‘Imigh
ldithreach agus is beir chuige iad, agus tabhair mo
bheannacht go hiomlin do, agus ar choimirce Dé go
raibh sé¢’(Collodi 2003: 36) ar ‘Vai subito a portargliele
e salutalo tanto da parte mia’ (Collodi 1883); ‘Baochas
mor le Dia go dtdnag as chomh maith’ (81) ar ‘Anche
per questa volta I’ho scampata bella!’; ‘Moladh go deo
leis an Riarthéir!’ (97) ar ‘Provvidenza benedetta!’;
‘Dia linn is Muire!” agus ‘Dia farais sin linn!” (33) ar
‘Felicita’ agus ‘Grazie’; agus mar sin de trid sios.

Chun di-eaglaisit sin an bhunleagain a thuiscint, nior
mhiste cuimhneamh gur bhain ddar an tsirleabhair,
Carlo Lorenzini (1826-1890) (ainm pinn a bhi in
Collodi), gur bhain sé go dluth leis an ghluaiseacht
an Risorgimento (aiséiri, né athbheochan na
hlodaile) agus le La Giovine Italia (an Iodail Og)
Ba é Giuseppe Mazzini a bhunaigh La Giovine Italia
in 1831 le ‘réigitin’ éagsila na ‘hloddile’ a aontd in
aon stit amhdin. Ba dhluthchuid den tionscadal
phoblachtach seo an di-eaglaisit a chur i bhfeidhm ar
shli sich radacach. Bhain an di-eaglaisit ndisianaioch
seo, an /laicita, le fonn praiticidil na ndisiunaithe
deireadh a chur le cumhacht theamparélta an phépa,
is ¢ sin, leis na stait phapula. Coincheap Criostai is
ea an /aicita 6 thus, agus tuiscint pholaititil a d’thés
anfos in Iarthar na hImpireachta Rémhdnai. Déantar
idirdheald ann idir an chumhacht theamparalta
agus an chumhacht spioraddlta ach aithnitear an
da réimse. Leis an Risorgimento, 4mh, tosaiodh ar
bhri nua ar fad a thabhairt don /aicita: ni scaradh na
gcumhachtai taobh istigh den Domhan Chriostai a
bhi i gceist feasta, ach deireadh a chur le coincheap sin
an Dombhain Chriostai. I /aicita idé-eolaioch sin an
stdit nua, Jaicismo, bhi dearcadh frithchléireach, agus
go deimbhin frithchriostai, i réim i measc na haicme ar
bhain Lorenzini léi.

Is fit an chodarsnacht ag croi an ndisitinachais
san lodéil nua a bhéimnit anseo. O thaobh an
chultdir de, ni raibh aon ni i bpdirt ag ‘réigitin’ uile
na hloddile seachas an creideamh Caitliceach ach,
chun an t-aontas polaititil a chur i gerich, dar leis na
hlodélaigh Aontaithe, ba ghd an creideamh ud i bpdirt
a chur faoi chois. (A mhalairt de chds, go hiorénta, a
bhi ann ctpla bliain 6 shin nuair a bhi 150 bliain den
stat Iodalach 4 cheilitradh mar ba i an eaglais a bhi ar
thas cadhnaiochta ag moladh do na réigitin éagsila
gan briseadh ina ndisidin bheaga neamhspleicha
ach fanacht le chéile in aon stit amhdin.) Mar sin
de, d’théadfai Eachtra Phinocchio a 1éamh mar 1éiria
ar chuid d’idé-eolaiocht na haimsire briseadh leis an
seanréimeas, an ancien régime, a raibh a thréamh go
soiléir sa chreideamh Chaitliceach agus ar bhain leis

(Biffi 2012a: 18-22).

Ar an ldimh eile, in ainneoin gur ghlac Lorenzini
pairt ghniomhach i Réabhléid Mazzini, nil aon rian
den Ioddil nua sin ar throid sé ar a son sa leabhar ach
oiread. Go deimhin, béasca an léamh sochstairiuil
a sheachaint ar fad is a mhajfomh go bhfuil an scéal
lonnaithe in aimsir mhiotasach shiorai na seanscéalta.
Ach os a choinne sin, briseann Collodi go sonrach
ag tds an leabhair le tds coinbhinsiinta an tseanscéil
san loddilis: ‘C'era una volta un re’ (1883). Cuireann
Lorenzini, poblachtach, an ‘Ri’ d4 4it ag barr an scéil
agus, in ionad a mhérgachta, cuireann an t-idar piosa

adhmaid den dara grad:

Bhi ann trith...

‘Ri’a déarfaidh na léitheoiri beaga laithreach.
Niorbh ea, a leanai, t4 deartd oraibh. Smutin
adhmaid a bhi ann. Nior smutin d’adhmad dhilis
féin é ach smutin connaidh — ceann de na smutdin

a cuirtear sa teallach chun na tine a dheargadh agus
chun na dtithe a thé (2003: 7).

Scéal an Udair

Is annamh nach mbionn fulaingt né iobairt de shaghas
éigin taobh thiar d’aon saothar dlainn litriochta. Agus
ba ghéarchéim fhulaingthe a thug ar Carlo Lorenzini
é féin a thiomnu do shaothru na litriochta do dhaoine
6ga. Ba tar éis d6 na blianta 1848-60 a chaitheamh
leis an arm Phoblachtach agus leis an iriseoireacht ar

son na cdise a bhuail an ghéarchéim sin é. I ndiaidh
dé filleadh 6n chogaiocht, bhi Lorenzini go mér in
isle bri de dheasca a dhiomad leis an réabhléid agus
leis an chur chuige idé-eolaioch a bhain 1éi. Mar seo a
leanas a scriobh sé ina nuachtin La Nazione in 1860:
“Tutto ¢ favola in questo mondo, tutto ¢ invenzione,
dall'idea di Mazzini fino all'Ippogrifo de I'’Ariosto,’ is
¢ sin, ‘Scéal si is ea gach ni sa saol seo; cumraiocht
is ea an uile ni, 6n idéal sin Mazzini go dti Each-
Ghrifin Ariosto’ (Biffi 2012a: 23) (file ba ea Ariosto
(1474-1533) agus bainmhi miotasach de chuid a
shamhlaiochta an Ippogrifo).

D’théadfai riiteas diomuach sin Lorenzini a léamh
mar ‘nihileachas,” gur constrdid shaorga de chuid
shamhlaiocht dhallamullégach an duine ¢ an uile ni,
an réasun féin san direamh. Sa ‘nihileachas’sin, nil aon
réaltacht oibiachtuil amhdin ann n3 aon dli morilta
nadirtha uilioch ann; go deimbhin, is bolscaireacht
i gach reacaireacht mhér, go hdirithe reacaireacht
mbheitifisicidil: ni hann d’aon fthiorchuntas oibiachtuil
ar an réaltacht; nil ann ach leaganacha éagsila né
cuntais éagsila ar an ‘réaltacht’. Ni g4 a rd nach fior-
nihileachas agat é md chreideann tG i ndo-earrdideacht
an thoirceadail sin, né go deimhin i mbailiocht do
bhreithitnais féin. I gcds an thior-nihileachais, ni
dhéantar foirceadal den tuairim nach ann d’aon
réaltacht oibiachtuil, ach nach bhfuil ann ach cuntais
éagsula ar an ‘réaltacht’ — faoi mar a dhéantar san
iarstruchtdrachas mar a chleachtar go rémbhinic i
réimsi na litriochta agus na healaine é. I gcds an
thior-nihileachais, ni bhionn aon eacstais phaiseanta
chollai né jouissance ann, faoi mar a mhaifeadh an
t-iarstruchtirai, ach taom pianmhar amhrais. Fulaingt
phianmhar is ea an smaoineamh gur cumraiocht is
ea an uile ni. Taghd diomd, tubaiste mearbhaill agus
géarchéim lagmbhisnigh is ea an nihileachas a fhigann
an duine in isle bri faoin bheatha nach dtuigtear aon
bhri a bheith 1éi. D’théadfai fégra sin na géarchéime
a léamh ar shli eile fosta, afach — mar bhriseadh trid,
mar léaspairt tuisceana faoi bhri agus faoi thiabhacht
an scéil: cumraiocht is ea an uile ni! Sa léamh seo,
tuigtear an scéal si, ni hamhdin mar chumraiocht
ealajonta, ach mar eispéireas a iompraionn brionna
uiliocha siorai.

Feasta nior chreid Lorenzini sna haislingi a spreag
chun cogaiochta ¢, faoi mar a chreideadh go dti sin. Ni
hé gur dhitltaigh sé da shean-idéil, ach nior shdsaigh
siad é feasta. Rinne Lorenzini gearin go hairithe
taoi /la legge Coppino, an dli Poblachtach a bhraigh
scolajocht éigeantach ar phdisti is a choisc orthu
toghlaim faoin chreideamh ar scoil, ar dbhar sélais agus
déchais do na boicht ¢, dar le Biffi (2012b: 206; 2012a:
24-25). De dheasca na scolaiochta di-eaglaisithe,
dar leis, d'imeodh an creideamh, ach d’fhanfadh an
phisreogacht. Bhi Lorenzini sceiptitil faoi sceipteachas
an phoblachtachais ar throid sé ar a shon.

Ach md bhuail taom lagmhisnigh Lorenzini, ba
¢ a shdbhiil ¢, b’théidir, nir ghéill sé do thuairimi
réamhdhéanta na ndisiinaithe, griptinc na
haimsire. In ionad géilleadh do mhacsmaointe
agus do scillingsmaointe a aicme féin agus an aosa
intleachta, chuaigh sé ar oilithreacht faoina anam
téin, dar le Biffi. As an ghéarchéim sin, agus as an
téir ar a théinitlacht féin a lean 1, a thdinig Eachtra
Phinocchio. Faoin ainm Collodi, thiontaigh sé a chuid
fuinnimh mar scribhneoir i dtreo na litriochta do
leanai. B’fhéidir nach mbeadh leanai chomh dunta
ina n-aigne nd ina samhlaiocht nd chomh mér faoi
sheachmall na bolscaireachta is faoi mhearbhall
na gclaontachtai is a bhi na daoine fista a bhi tar
éis diomd chomh mor sin a thdgiil ar Lorenzini. I
gcodarsnacht lena dtuismitheoiri, ni bhionn leanai
gafa ag idé-eolaiochtai polaitiila a dhruideann an
aigne. Is costil gur shil Lorenzini oscailteacht r agus
firinne éigin agus ionracas a bheith i scéalta si do
phdisti seachas sna scéalta si a chumfadh daoine fista
déibh féin. D’aistrigh sé scéalta le Charles Perrault
mar [ racconti delle fate, a foilsiodh in 1876, agus roinnt
eile leabhar do dhaoine 6ga sna blianta a lean. San
athrua treo sin, feiceann Bifhi cinneadh Lorenzini dul
le friothail agus le freastal ar na daoine beaga seachas
le toil chun cumhachta na réabhléide, leis an duine 6g
seachas leis an Osduine. B’théidir go raibh ionracas 4
lorg aige i soineantacht agus i samhlaiocht an phdiste
a bhi, dar le Lorenzini, taobh thall den bholscaireacht
pholaititil. T4 rian den diomd a d’thdg an réabhléid
agus ar lean i air le feicedil sa leabhar sa dearcadh
didltach a léiritear i dtaobh na n-idards stdit agus an
tsaoil phoibli. I gcaibidil 3, tagann na péilini chun
cuidit leis an ord phoibli a chaomhnd, ach téann dea-

thoil sin na bpéas ar sceamh ar fad agus gabhann siad
an duine neamhchiontach, Geppetto. Scaoiltear saor
ctis na triobléide, Pinocchio. I gcaibidil 19, léirionn
Collodi a shoinicidlacht i dtaobh oibrid na ctdirte agus
chéras an chirt agus na céra:

Moncai crionna den chine gorilla ab ea an
breitheamh.

D*ilimh Pinocchio an dli a chur i bhfeidhm ar
na bithitnaigh. D%ist an breitheamh go foighneach
leis an scéal. Chuir sé suim mhér ann. Chorraigh
an scéal é. Do rug sé ar chloigin agus do bhuail,
nuair a bhi deireadh rdite ag an mbabliac. Théinig
da mhaistin i lathair agus éide fir feadhma orthu.
Duairt an breitheamh leo agus ¢é ag bagairt a chinn
i dtreo Phinocchio: ‘Do goideadh cheithre boinn 6ir
6n nduine bocht mi-dmharach san. Beiridh air d4
dheascaibh sin, agus cuiridh fé ghlas go daingean é!’
(2003: 65).

Criocha éagsula: 6n Russian ending go
dti an eucatastrophe

Té cuid d’aidhm an udair agus de bhri an leabhair
seo le fail ach suil a chaitheamh ar stair shuimidil
a chumtha. Is i gciig shraith déag a foilsiodh an
bunleagan den scéal, La storia di un burattino. Ar
an 27 Deireadh Fémhair 1881 a foilsiodh an chuid
deiridh den chéad sraith (Biffi 2012a: 36). Crochadh
Pinocchio agus figadh marbh é. T4 an deireadh
bunaidh sin anois ar fiil i gcaibidil 15 den leabhar
reatha: crochadh agus bas Phinocchio. Ni thig sin a
léamh gan na macallai soiléire le céasadh Chriost ar
an chroich a thabhairt faoi deara: ‘Agus ansin déigh
Tosa os ard, agus ar seisean, “A Athair, tiomnaim mo
Spiorad i do ldmhasa!” Agus nuair a bhi sin rdite aige,
d’thdg an andil € (Lucds 23:46). Glaonn Pinocchio go

pianmbhar ar a athair gramhar tri huaire:

Cé gur mhothaigh sé an bis ag druidim leis, bhi sé
ag brath go gcasfai sa treo duine éigin a dhéanfadh
féirithint air. Ach b'shin é an bhraich nir dhein

a lionn do. Duairt sé agus glothar an bhdis 'na
scérnaigh: ‘A dhaid, a chroi ’stigh! D4 mbeifedsa
anso! ...”Ni raibh ann a thuilleadh a r4. Dhin a
shaile. D'oscail an béal. Thug sé na cuir, agus mar a

ddradh leis, bhi sé min macanta (2003: 52).

Cé gur deacair do ghliin a tégadh ar mhaoithneachas
Disney ¢ a chreiditint, bhi sé i gceist ag Collodi a
scéal do leanai a chriochnd sa tsli sin. ‘Fine’ a scriobh
sé ag deireadh an tsleachta sin nuair a foilsiodh ¢ in
Giornale per i bambini, rud a léirionn rud éigin faoina
shaoldearcadh doirbh, ag an am, i leith chas agus
chinnidint an duine. Ach is { an thulaingt choscrach
sin, an robdil, an scidrsiil agus an crochadh, is i an
thulaingt sin a dhaonnaionn an puipéad adhmaid.
Feasta is brathair leis an léitheoir é Pinocchio.
Tuigtear don léitheoir nach dtig le Pinocchio a bheith
ina thiordhuine gan glacadh leis an bhas fosta. Ni
daonnacht go mortlaiocht. Déantar daonnd ar an
bhabliac nuair a bhlaiseann sé rindiamhair scifar
an bhdis. Ceithre mhi i ndiaidh a fhoilsithe sin in
Giornale per i bambini, éfach, d¥éiligh na léitheoiri
6ga go mbeadh Collodi dilis d’inspiordid an leabhair.
Tagann, gan ambhras, an grd agus an bds salach ar a
chéile. Eilionn an grd an tsiorafocht; didltaionn an
gra d’éignid sin an bhdis a thégraionn deireadh leis an
chaidreamh. D4 bharr sin, nior ghlac 1éitheoiri 6ga le
crioch sin an chrochta a theacht ar a gcara, Pinocchio.
Mar sin de, ar 16 Feabhra 1882, d’aiséirigh Pinocchio

6 na mairbh.

'Thig linn, is d6igh liom, ‘eucatastrophic transfiguration’
a thabhairt ar aiséiri sin Phinocchio, téarma a
usdideann John Milbank agus 7he Winters Tale le
Shakespeare 4 phlé aige (Milbank 2003: 151). )
Tolkien a thaightear an téarma sin ‘eucatastrophe’;
thugadh sé ‘eucatastrophe’ ar an réiteach deiridh sa
seanscéal no sa siscéal. Dar le Tolkien ina aiste ‘On
fairy-stories,” ni raibh i gerioch shona an tsiscéil ach
réamhbhlas ar aiséiri Chriost né réamh-ullmhichdn
dé, né tnuthén leis (Tolkien 1986: 15). Dar le Tolkien,
tugann an scéal si, agus an chumraiocht i gcoitinne,
seans don duine tarraingt siar 6n saol agus amharc aris
go feiniméaneolaioch ar an domhan 6 pheirspictiocht
sheachtrach shaol eile sin an tsiscéil. Bhéarfadh duine
‘éaltichas’ go cdinteach, b'théidir, ar chrioch shona
an tseanscéil i geoitinne, agus ar chinneadh Collodi
go sonrach imeacht én scribhneoireacht pholaititil i
dtreo na scribhneoireachta do leanai. Ach ni éald 6n
réaltacht ¢, dar le Tolkien. Tugann an siscéal seans don
duine éald, i gciall mhaith, éna staid mar chime. Nil
sé folldin go gcaithfeadh an cime a chuid ama uile ag
smaoineamh ar ghardai priostin is ar chillini coinnedla,

a mhaigh Tolkien; ni mér dé éald. Mar sin de, éald
is ea an chumraiocht, an poiesis, éald 6n sclibhaiocht
chun na saoirse. Is é an tlonchollu féin, dar le Tolkien,
an t-éald par excellence, sli éalaithe curtha ar fiil ag
Dia don duine, sli éalaithe 6 mhallacht a choinnill
agus 6n sclabhaiocht. Sldnd is ea daonnd Phinnochio,
fuascailt ar a staid mhallaithe mar scldbhai, is € sin,

mar phuipéad.
Glér an choinsiasa

T4 patrin sa leabhar seo: figann Pinocchio Geppetto;
téann sé ar strae go michomhairleach; filleann sé ar
nés an mhic dhrabhldsaigh, ag caoineadh is ag gol, ar
a athair. Titeann an patrin seo amach roinnt mhaith
uaireanta sula bhfoghlaimionn Pinocchio i gceart
nach ionann reibiliinacht is saoirse. Bionn ‘coinsias’
né glér éigin a chuireann comhairle a leasa air le
cloistedil minic go leor. Seasann Piobaire an Teallaigh,
urchuil, do ghlér an choinsiasa, an glér inmhednach
a insionn don duine cad ¢ atd maith agus cad ¢ atd
olc. I gcaibidil 4 i dtosach a chastar orainn Piobaire

an Teallaigh:

... chualaigh sé rud éigin sa tintedn ag déanamh
‘crinc! crinc! crinc!
‘Cé’t4 ag glao orm?’ arsa Pinocchio, agus sceit 'na
> 4Z
chroi.

‘Mise ata ann’ (2003: 17).

I léamh Biffi (2012b: 59), t4 macallai soiléire anseo
de tetragrammaton cailidil an Bhiobla, Is mé an té atd
ann,’ is € sin, Dia 4 chur féin in aithne do Mhaois in
Eacsadas 3:14 agus an Criost 4 chur féin in aithne
in Eoin 18:6. (Ni iompraionn, afach, ‘Mise atd ann’
an aistriichdin anseo aon mhacalla biobalta réldidir
don l¢itheoir Gaeilge, faoi mar a dhéanann ‘Sono i0’
na hlodiilise do Biffi.) Ach ni éisteann Pinocchio
le guth sin an choinsiasa agus, ar ball, michann an

babliac ar fad é:

D’théach Pinocchio i dtreo na hdite 'nar airigh sé an
glor ag teacht as, agus do chonaic sé an urchuil, ag
sndmh suas fean fhalla.

‘Innis dom, a urchuil,’ arsa Pinocchio, ‘cé thu
féin?’

‘Is mise Piobaire an Teallaigh agus tdim im

choénai san dit seo le breis agus céad blian.’

‘Biodh sin mar atd, ach is liomsa an 4it seo anois,’
arsan babliac, ‘agus b¢é do leas 'bheith ag bailia leat
téin laithreach, agus gan oiread agus féachaint id
dhiaidh.’

‘Ni imeod as an 4it seo, arsa Piobaire an
Teallaigh, ‘go n-insead firinne dhuit.’

‘Innis dom é, arsa Pinocchio, ‘agus nd bi i bhfad
leis.

‘Is mairg do na garsdin,’ arsan Piobaire, ‘nd
gabhann leor le comhairle a n-aithreacha agus a

maithreacha’ (2003: 17).

‘Ar mhaith leat me a insint duit ... n4 fuil ach an
t-aon chedrd amhdin de chedrdaibh an domhain go
léir, a bheadh chun mo thoile?

‘Agus cad i an chedrd { sin, led thoil?’ arsan
Piobaire.

‘Cead a bheith agam ar ’bheith ag ithe is ag
6l is ag codladh, gan bac a bheith orm 'bheith
ag gluaiseacht 6 dit go hdit, agus caitheamh
aimsire 'bheith agam 6 mhaidean go hoiche, arsa
Pinocchio (18).

Is cad 'na thaobh go bhfuil an trua go léir agat
dom?’ arsa Pinocchio.

‘Mar is babliac tu agus, rud is measa n san, td
ceann adhmaid ort,” arsa Piobaire an Teallaigh.

Nuair a airigh Pinocchio an méid sin, do 1éim sé
‘na shui, agus ¢ ar buile. Do rug sé ar mhdinléad a
bhi ar an bhfuarma is do raid sé leis an bPiobaire é.

B’théidir gur cheap Pinocchio nd tioctadh leis é
’bhualadh, ach mar ba mhi-dmharai ar domhan é,
d’aimsigh sé Piobaire an Teallaigh direach sa cheann.

Is ar éigin d’théad an Piobaire bocht ‘Dia
lem anam’a rd sarar sclog sé, is d’than sé ansiad

ceangailthe den fhalla (18).

I ndiaidh do Phinocchio a choinsias a mharg,
buaileann an babliac amach sa saol go neamhspledch
dé féin. Gan tacaiocht 6na athair nd 6n Phiobaire,
afach, tiontaionn an saol i gcoinne Phinocchio gasta
go leor. Ag pointe tdbhachtach ina aistear eachtruil,
baineann Pinocchio amach Tigh Osta an Phortdin
Ruaidh (Losteria del Gambero Rosso) mar a dtagann
an Cat agus an Sionnach i dtir air go mimhacinta.
Titeann Pinocchio in umar na haimléise aris anseo

agus bionn mar a bheadh ‘oiche dhorcha an anama’
ann aige. Gan an t-athair, figtar Pinocchio san
thiasach mbheitifisicitil. Ach is le linn na hoiche
dorcha uaigni seo a mhusclaitear an athuair coinsias
Phinocchio. Cé gur mharaigh Pinocchio Piobaire an
Teallaigh le mailléad nios luaithe sa scéal, is deacair an
coinsias a chloi né a mhuchadh ar fad. Anseo castar
samhail Phiobaire an Teallaigh aris go taibhsiuil
ar Phinocchio:

Lena linn sin, agus é ag cur a bhéthair de, do chonaic
sé ar ghéig crainn feithide ana-bheag ar fad go raibh
solaisin liathbh4n dluthdhorcha aici 4 thabhairt
uaithi. Ba dheallrach le caochéigin solais istigh i
dtreillsedn i.

‘Cé hé tu? arsa Pinocchio leis an ainmbhi.

‘Mise samhail Phiobaire an Teallaigh,” arsan
t-ainmhi beag 4 threagairt, de ghl6irin chomh
lagbhrioch san gur dhéigh leat gurbh as an saol eile a
thdinig sé.

‘Cad a bheir ansan tu? arsan babliac.

‘Chun combhairle a thabhairt duit. Fill thar n-ais
abhaile, is beir leat chun t’athar bhoicht na boinn 6ir

atd fanta it sheilbh’ (2003: 45).

Ni minic a ligeann an t-aistritheoir sios muid.
Eisceacht is ea an tiontd ar abairt deiridh na caibidle
seo, caibidil 13: ‘Appena dette queste ultime parole, il
Grillo-parlante si spense a un tratto, come si spenge
un lume soffiandoci sopra, e la strada rimase pit buia
di prima’ (1883). Abairt { atd fiorthabhachtach. Td
Pinocchio i ndiaidh ditltd do chombhairle thaibhse
Phiobaire an Teallaigh agus, dd réir, sna caibidli a
leanas, td sé ar ti é féin a chur i gcontuirt shaolta:
‘Chombh luath is do bhi an focal deireanach so raite
ag Samhail Phiobaire an Teallaigh, do chuaigh an
solas i n-éag is do figadh Pinocchio ag ganncaiol sa
doircheacht’ (2003: 45). Ni éirionn leis an aistriichin
sin dramattlacht an bhuntéacs a thabhairt leis i gceart.
Sa chis dirithe seo, agus ni minic &, is fearr leis an adar
seo an t-aistriichdn Béarla seo a leanas, a d’thoilsigh
Collins Classics, ach nach luaitear ainm aistritheora
leis: ‘and the path was darker than before’ (Collodi
2012: 42). Ach ni bhionn saoi gan locht, agus is beag
an geardn ¢ sin i ndairire maidir le saothar aistriichdin
ata sirchumasach.

Ag deireadh an leabhair, tar éis an anr6 uile, déanann
Pinocchio siochiin lena choinsias féin i ndiaidh dé
breith ar a aiféala is aithri a dhéanambh:

‘O, a Phiobaire, a chrof stigh, an tu atd ann?
arsan babliac a’beanni dho go béasach .... N4 biodh
trua nd taise agat dom, ach biodh trua agat dom

athair bhocht,” arsan babliac (2003: 137).

Trid na heachtrai iliomadacha uafisacha ar fad, bionn
Cailin na Gruaige Goirme faoina clénna éagsila
ag féirithint agus ag faire ar Phinocchio, agus tacar
ainmhithe agus mionchréatir cosuil le Piobaire an
Teallaigh, an Caitin, an Leoscnuimh né an Londubh
Bin né an Bullamédn ag cur comhairle a leasa air.
Tagann an t-aistear crua chun buaice nuair a shlogann
an Miol Draide Pinocchio (Collodi 2003: 125). Bas
siombalach is ea ¢, ar ndéigh, Pinocchio a bheith
slogtha ag an Mhiol Draide (féach na macallai le
scéal Iond sa Bhiobla). Ag deireadh an scéil, beidh
athbhreith i nddn do Phinocchio ach, roimhe sin, t4
athmhuintearas le déanamh ag Pinocchio le Geppetto.
Istigh i mbolg an Mhil Draide, casann Pinocchio ar
sheanduine ‘beag crionna, go raibh a chuid gruaige
agus a chuid éadaigh chomh geal le litis’ (2003: 129).
Aithnionn Pinocchio gurbh é a athair, Geppetto,
atd ann:

‘A Dhaid, a dhaid, a dhaid is tu atd ann, is is mise
do mhac féin Pinocchio!’....

Nuair a thuig an t-athair ndr bhaol do feasta
tednna an mhic do bhog a chroi agus do thég sé 'na
ucht ¢ agus duairt:

‘Ma bhrisis mo chroi td an lot leighiste anois

agat’ (2003: 129).

Ag deireadh an leabhair, cuirtear an claochld a bhi
6 Phinocchio i gerich. Déantar fiorbhuachaill de
Phinocchio faoi dheoidh:

‘Ach cér ghoibh an seana-bhabliac adhmaid go
dtugtai Pinocchio air, nd feicim é?’ arsan mac.

‘Féach! Sid € thall é,’ arsan t-athair 4 thaispedint
do. Bhi babliac mér caite i gcoinnibh suiochdin a bhi

ann (2003: 142).

Amu san fhantaisiocht

Téama mor sa leabhar is ea an saol bréige a ndéanann
naimhde Phinocchio iarracht é a mhealladh leis.
Saol bréige de chuid na fantaisiochta ¢ a thairgeann
siamsaiocht agus s6, ach nach bhfuil ann ach daoirse
na scldbhaiochta. Is déigh go labhraionn an ghné
sin den leabhar go beo linn sa 14 atd inniu ann. I
gcaibidil 12, buaileann Pinocchio leis an Chat agus
leis an Sionnach, a sheasann don Olc. Tosaionn
siad ag iarraidh Pinocchio a mhealladh le gealldinti
bréagacha den saghas a mbeadh taithi ag 1éitheoir an
lae inniu orthu én fthégraiocht agus 6n bholscaireacht.
Déanann, cuirim i gcds, an Cat agus an Sionnach
athrd ar rditis a chéile ar shli a meabhrédh an nés ag
lucht fégraiochta a geuid rditeas a athrd mar a bheadh
niochin intinne ann. Gan amhras, seachmall is ea
‘Machaire na Mioruilth{’s’acu. Tugann cuid gealldinti
bréige an Chait agus an tSionnaigh le fios do
Phinocchio nach leor a bhfuil aige cheana, go bhfuil a
shaol teoranta, agus nach fada go mbeidh maoin thar
meon aige:

‘Bheadh dhd mhile bonn 6ir déanta ded chiig
cinnse as so go dti amdireach,’ arsan Sionnach.

‘Dhd mhile, a’ dtuigeann td! Is neamhchoitianta
an bhreis i, arsan Cat.

‘Ach conas’théadfadh an bhreis sin a theacht
orthu i n-ao’ chor?’ arsa Pinocchio agus ¢ 'na stalcadh
le hitnadh. ‘Ni chreidfinn nd gur le diablaiocht né
draiocht a déanfai a leithéid.

‘Mineodsa ldithreach duit conas a déanfar é,’
arsan Sionnach. “Tuig go bhfuil machaire beannaithe
ar a nglaotar Machaire na Miortilthi i dTuath na
gCaochég ....

‘Ba lag linn-na 'bheith ag obair ar son toice
diombuan an tsaeil! Ni hé sin an fath go mbimidna
ag obair! Ni hé sin! ach direach chun daoine eile a
dhéanamh saibhir.

‘Chun daoine eile a dhéanamh saibhir,’ arsan Cat

(2003: 40-41).

Le linn a aistir chun a bheith ina fhiorbhuachaill,
buaileann cumha Pinocchio, 6 thrith go chéile,
cumbha i ndiaidh a sheanchoinnill mar dhuine maide,
cumha i ndiaidh na sclabhaiochta. Tarraingionn,
cuirim i geds, soilse na hamharclainne Pinocchio ar

ais chuig a sheansaol mar phuipéad. Aithneoidh an
léitheoir comhaimseartha cathu ud fhantaisiocht na
siamsajochta. Téann an babliac, nuaghléasta, dhd chois
ura faoi agus aibitir ur (leabhar scoile ABC) ina ghlaic
aige, téann sé ar scoil agus ard-aidhm agus uaillmhian
ina chrof aige. Ach cuirtear dd threo agus dd threoir é
nuair a fheiceann sé go bhfuil amharclann na mbabliac
ar an bhaile (caibidil 10). Aithnionn babannaliac na
hamharclainne, Coilichin Coc (Arlecchino), Circin
na Loépai (Pulcinella) agus Ruaiteoigin uasal (La
signora Rosaura), aithnionn siad Pinocchio mar
dhearthdir atd d’aon saghas agus d’aon substaint leo.
In ainneoin na cosidlachta idir Pinocchio agus iad,
afach, ti éagstilacht bhunaidh amhdin: ti athair ag
Pinocchio, agus is athair gramhar é go deimhin, agus
d4 réir sin, t4 mianach na saoirse i bPinocchio. Diol
suntais go ndéanann mdistir tiordnach na mbabliac,
Alpaire na Griosai, trécaire air nuair a thoghlaimionn

sé go bhfuil athair ag Pinocchio.

Ach t4 streachailt i gcroi Phinocchio, streachailt idir
a mhian dul ar bhéthar fada na fulaingthe i dtreo
an daonnaithe agus saol siamsdil neamhréalta na
fantaisiochta. Buaileann cumha Pinocchio i ndiaidh
a sheansaoil a bhi ‘saor’ 6 dhushldn na saoirse agus na
tulaingthe a ghabhann 1éi. T4 rogha le déanamh ag
Pinocchio. Agus in ainneoin go ligeann sé air féin nach
bhfuil aon rogha chinnte dheifnideach aige 4 déanambh,
go praiticidil roghnaionn sé cald siar 6 dhdshldn na
saoirse chuig a nadur bunaidh mar phuipéad: ‘Raghad
ag éisteacht le ceol na bhfeaddn inniu, is raghad ar
scoil amdireach. T4 fuiollach aimsire agam chun dul ar
scoil’ (2003: 30). Seachmall atd san ‘amdireach’sin, gan
amhras, ma léitear an leabhar faoi mar a léann Biffi ¢,
is € sin, mar scéal a bhaineann le gairm phrdinneach
an duine chun a bheith iomlin daonna. Is ionann a
bheith i d’thiordhuine is a bheith réidh roghanna
deifnideacha a dhéanamh agus glacadh le freagracht
na saoirse. Ni bhionn féinthlaitheas ag babliac; ni thig
leis roghanna a dhéanamh. Mis compordach féin
¢ saol an phuipéid, is scldbhai é: ni bhionn smacht
aige ar na mothichdin a bhogann ¢, nd ar mhianta a
thiomdineann é né a ghluaiseann trid, nd ni bhionn
smacht aige ar a ghniomhartha. Ni tharraingionn
puipéad a shreanga féin.

Tir na mbréagan

Sampla eile de théama sin chathd mealltach na
fantaisiochta mar mhalairt ar an réaltacht is ea an
uair atd Pinocchio ar ti claochld 6 bheith ina bhabliac
chun a bheith ina fhiorbhuachaill, agus tagann catha
air titim an athuair siar chun na fantaisiochta. Castar
air a chara Romeo né Buaicisin (Lucignolo) a bhfuil
malairt cinnidh déanta aige — éald 6na shaol baile
‘daonna’ go dti Paese dei Balocchi, tir na mbréagdn (né
‘Baile an Ghrinn’mar a thugann O Buachalla air). Ni
leabhar débhrioch ar chor ar bith é Eachtra Phinocchio
chomh fada is a bhaineann sé leis an mhaith is leis
an olc. T4 idirdheald soiléir absaléideach ann idir
an dd rud sin, rud nach nglactar leis i geénai, fid sa
litriocht do dhaoine 6ga. I nglanchodarsnacht le hidé-
eolaiocht Risorgimento an naoud céad déag a ‘shoilsigh’
gurbh ¢é an duine daonna, agus é amhdin, ddar an oilc
a bhionn ag gabhdil den saol, i leabhar Collodi td a
leithéid de rud is olc seachtrach neamhdhaonna ann
a thagann 6n taobh amuigh de féin chun an duine
a mhilleadh. I gcaibidil 31, castar an t-olc orainn i
bpearsa Leithineoigin (Omino) a thiomdineann an
coiste lan gasar chuig Baile an Ghrinn. Duine deas
¢ an fear seo, de réir dealraimh, béasach agus lich. Sa
traidisiun Chriostai, duine béasach cinedlta é an frith-
Chriost, de réir dealraimh agus, dé réir sin, is neach é
a chuireann seachmall ar dhaoine. ‘Ar mhaith leatsa,
a bhuachaill bhdin, dul go dti an tir shuairc? (2003:
109). Is é Leithineoigin Prionsa an domhain seo, an

Sétan, dar le Biffi (2012a: 46-52).

Ceann de na rudai a mheallann Pinocchio ar shiul
6 bhealach a leasa chuig Baile an Ghrinn nd an
ghealldint nach mbeidh scolaiocht nd mdistri scoile
ann: ‘ “An bhfuil se cruinn agat nd beidh d’thiachaibh
ar gharsdin 'bheith ag foghlaim ansid?” arsan babliac.
“Ni fhéadfadh an scéal ’bheith niosa chruinne
agam!” arsa Buaicisin’ (108). Agus ar ball beag nuair
a dhéanann Collodi botuin litrithe in aon turas san
Iodailis chun easpa oideachais na mbuachailli falsa
a thaispedint agus an litrid ceart idir ldibini ina
ndiaidh, ni dhéanann an Buachallach iarracht na
botdin a aistrii ach cuireann abairt bhreise isteach
ina aistridchdn, nach bhfuil sa bhuntéacs, ag minid
gur bhotdin iad. Mar sin de, aistritear ‘Viva i balocci
(invece di balocchi); Non vogliamo piis schole (invece di

Non vogliamo piis scuole): Abbasso Larin Metica (invece
di Zaritmetica) mar seo a leanas: * “Gura fada buan
té réim do shugradh is do ghreann!”, “Fin fada ar
scoileanna!”, “Scaipeadh agus ruag ar uimhriocht!”,

ach bhi mérin de na focail agus an litrid go dona

orthu’ (113).
Cad is daonnai ann?

Ag tus an leabhair is babliac adhmaid é Pinocchio
agus, ag deireadh an leabhair, tar éis mérdn anrd, is
fiorbhuachaill daonna é. Pléann Eachtra Phinocchio leis
an cheist faoi cad is daonnai ann. Cad é a dhéanann
‘fior’ an duine? Is ceist bheo i inniu nios mé nd riamh.
Is i antraipeolaiocht an leabhair a dhéanann dbhartha
do dhaoine fista san aonu haois is fiche é. Is ceardai
¢ Geppetto atd ag iarraidh a bheith ina ‘dhaid’; ta fis
chruthaitheach aige don smutin adhmaid. Feiceann
sé tionscnamh dr ann agus séideann sé anam ann.
Creideann Geppetto go dtig leis rud nua a dhéanamh
nach ndearnadh cheana roimhe, babliac a bheidh saor
chun a bheith ina chompdnach ag a cheardai (9). I
gcodarsnacht leis sin td cara Geppetto, Silin Ceardai
(Maestro Ciliegia), cing agus dinta ina aigne. Dar leis,
ni hann d’aon rud nach bhfeiceann sé lena dha shuil.
Seo € an dearcadh dbharaioch a shileann nach bhfuil
ann ach pisreoga aon iarracht an chuid dhotheicthe
dar n-eispéireas daonna a thuiscint i dtéarmai an
anama. I gcodarsnacht le Geppetto, ni chreideann
Silin Ceardai ach san dbhar neamhbheo. D6 féin, nil
i smutdn adhmaid ach smutin adhmaid, damhna go
direach. Abhar tabla is ea smutin adhmaid, dar le Silin
Ceardai, tibla eile cosuil leis na tdblai uile a rinneadh
cheana roimhe. Mura bhfeiceann muid i nithe an tsaoil
seo ach oibiachtai le sealbht né le husiid, fanfaidh
muid dall ar thiorndddr na nithe sin agus ar a gceangal
leis an saol eile. Inniu t4 an claonadh 4dbharaioch sin
4 neartd ag an bhru a chuireann an teicneolaiocht
orainn an domhan a thuiscint mar shonrai, data. De
réir tuisceana eile traidisiunta, is tabhartais iad na rudai
uile atd thart orainn, tabhartais a tiolacadh orainn.
Sa dispeansdid dhi-eaglaisithe, dfach, is cinnteachtai
neamhghniomhacha, inert givens (Milbank 2003: xi),
iad. Sa dispeansdid Chriostai td gné éigin de dhichas
an Chruthaitheora san uile ni, go fiG i smutin adhmaid,
ach sin a aithint. Tuigtear an domhan mar thabhartas
(donum) seachas mar inert given (datum). M4 ta blas

teibi na fealstinachta ar na téarmai sin inert given né
datum, téach go mbionn an uimhir iolra data in Gsdid
go laethdil againn agus go bhfuil claonadh ionainn, de
dheasca na teicneolaiochta, ir ngaol leis an domhan a
thuiscint i dtéarmai data. Féach raiteas misin Google
‘to organize the world’s information and make it
universally accessible and useful’ (2009). Ach is é an
toradh a bhionn ar an tionscadal sin go minic nd go
n-éirfonn muid cleachta ar an domhan a fheiceail
i dtéarmai na faisnéise amhdin agus go meastar
neamhthdbhachtach an chuid neamhthomhaiste den
saol. Sa tsli sin, td an réaltacht 4 réaduchtd orainn,
dar le Biagini; don té a chaitheann suile digiteacha,
nil sa saol ach faisnéis nd sa réaltacht ach teibiocht
mhatamaiticiail (Biagini 2012). T4 an digitia ag
coilinid an tsaoil, mas fior do Biagini, agus ag déanamh
sclabhai den duine chomhaimseartha (cuirtear i gcds,
easpa ama ‘dhicheangailte,” nach bhfuil truaillithe ag
teicneolaiocht). B’fhéidir go siltear go bhfuiltear saor,
agus i gceannas ar na riomhairi, ach c¢é a tharraingionn
na ‘sreanga’ i nddirire?

Cén bhaint atd aige sin le Eachtra Phinocchio? Tathar
ag maiomh anseo go bhfuil na ceisteanna a ardaionn
Eachtra Phinocchio chomh beo san aonu haois is fiche
agus a bhi nuair a scriobhadh an leabhar. Spreagann
Pinocchio muid chun machnamh a dhéanamh ar
bhuncheist atd 4 hardd de dheasca ioladhradh na
data: cad a dhéanann daonna an duine? Cad is anam
ann? Cad is saoirse ann? Bhi Eachtra Phinocchio mar
inspioraid ag an scannidn A.I Artificial Intelligence
(2001) a stigir Steven Spielberg ina dtéann rébat
ar théir na Siéige Goirme chun go gclaochléfai ina
thiorbhuachaill é. (Tagraitear go direach do leabhar
Collodi ann). Tuarann Ray Kurzweil, stiarthéir
innealtéireachta Google, go mbainfidh rébait is
riomhairi ‘singularity’ né uathtlacht amach faoi 2045;
is € sin le rd go mbeidh, dar leis, an intleacht shaorga
ar aon leibhéal le hintleacht an duine agus rachaidh
an intleacht shaorga sin chun tosaigh ar intleacht an
duine ina dhiaidh sin (Gelernter 2014). Ina dhiaidh
sin, de réir aislinge dirithe, beidh ar chumas an duine
a intinn a uasluchtd chuig gléas agus ‘mairfidh’ an
duine go brich, 4 éabhléidia féin de réir a thola féin
(Gelernter 2014). I gcomhthéacs na haerdide reatha
sin ina bhfuil an chontdirt ann go bhfuil an ruaig 4
cur ag an teicneolaiocht ar an tsuibiacht dhaonna

agus ar an réimse inmhednach spioradélta den duine,
ni fearr rud a dhéanfadh an Gael n4 aistridchdn bred
Phédraig Ui Bhuachalla den chlasaic Iodiilise a
léamh is a athléamh. Sa sdrshaothar sin, td gnéithe
de chds an duine 4 bplé ar shli a labhraionn linn fés
inniu. I dtosach, ar leibhéal simpli na teachtaireachta
agus na dtéamai: ni hionann, cuirim i gcds, saoirse
is siamsafocht; ni hionann saoirse is easpa smachta;
ni hionann saoirse is a ‘bheith ag ithe is ag 6l is ag
codladh, gan bac a bheith orm ’bheith ag gluaiseacht
6 4it go hdit, agus caitheamh aimsire ’bheith agam 6
mhaidean go hoiche’ (18). Is ionann saoirse is a thios
a bheith ag duine go bhfuil ‘daid” aige (142), daid a
chum agus a dhealbhaigh é (12) agus atd sista fulaingt
ar a shon (26). Cad a dhéanann daonna Pinocchio?
Plean muirneach Geppetto di ‘mhac,’ gra agus ciram
na Sidige Goirme, agus an leochaileacht agus an
thulaingt a éirionn de thairbhe na basmhaireachta.
Dar le Biffi, labhraionn iarrachtai Phinocchio chun a
bheith daonna linn mar td a eachtra siud ar aon dul le
drdma an Chriostai a théachann le bheith diagaithe,
cinnitint nach mbaintear amach gan stré (2012a: 34—
65). Ach fit ma thigtar ceist bhri an scéil as an chuntas,
ceist a dtig le 1éitheoiri a bheith ag argéint fuithi, gan
ambhras, {6s spreagann Eachtra Phinocchio muid fosta
ar leibhéal an eispéiris, eispéireas na léitheoireachta
‘as line’. Tégann eispéireas léitheoireachta Eachtra
Phinocchio muid glan amach as domhan maide na
faisnéise ar feadh meandair chuig domhan eile de
chuid na samhlaiochta atd lastall den damhna agus
den fthiortlacht araon. Ni beag sin.

